
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ <<ՔԱՂԱՔԱՑԻՆԵՐԻՆ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՎՃԱՐՈՎԻ ԾԱՌԱՅՈՒԹՅՈՒՆՆԵՐԻ ՄԱՏՈՒՑՈՒՄ>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ ոստիկանության բժշկական վարչության հոսպիտալի 2016 թվականի արտաբյուջետային միջոցների մուտքերը սահմանվել է 8000.0 հազ. դրամ գումարի չափով: 2016թ.-ի ընթացքում փաստացի մուտքագրվել է 8480.2 հազ. դրամ, որը տվյալ ժամանակահատվածի համար նախատեսվածից ավել է 480.2 հազ. դրամի չափով կամ 6 %-ով: Գերակատարումը պայմանավորված է Հոսպիտալի կողմից առաջարկվող բուժծառայություններից վճարովի հիմունքներով օգտվողների  թվի ավելացմամբ. կանխատեսվող 265 հիվանդի փոխարեն սպասարկվել է 273 հիվանդ (միջինը մեկ հիվանդից մուտքագրվել է  31.1 հազ. դրամ):   
Հաշվի առնելով նախորդ տարվա փաստացի մուտքերի գերակատարումը՝ Հոսպիտալի 2017թ.-ի վճարովի բուժծառայությունների մատուցումից մուտքերը նախատեսվում է սահմանել 8500,0 հազ. դրամ, որը 2016 թվականի պլանային ցուցանիշից ավելի է  500.0 հազ. դրամով կամ 6.3 %-ով:

Հոսպիտալի  2017 թ.-ի արտաբյուջետային միջոցների  ծախսերը նախատեսվում է սահմանել 11028.8 հազ. դրամ, ներառյալ՝ 2528.8 հազ. դրամ տարեսկզբի մնացորդը: Այն 2016թ. ծախսերի ծրագրային ցուցանիշից ավելի է 2947.5 հազ. դրամի չափով կամ 36.5%-ով: Ծախսերից  9744.8 հազ. դրամը, 88.4 %-ը նախատեսվում է ուղղել ընթացիկ,  իսկ 1284.0 հազ. դրամը, 11.6 %-ը՝ ոչ ֆինանսական ակտիվների գծով ծախսերի ֆինանսավորմանը: 

Ծախսերի կառուցվածքը` ըստ տնտեսագիտական դասակարգման հոդվածների հետևյալն է.

- Աշխատանքի վարձատրություն`  600,0 հազ. դրամ (2016 թ-ին նախատեսվածից  400,0 հազ. դրամով կամ 40%-ով պակաս).
 
Նախատեսվում է աշխատանքում մասնագիտական և կատարողական կարգապահության առավել բարձր ցուցանիշներ ունեցող շուրջ 10 աշխատակցի յուրաքանչյուրին միջին հաշվով 60.0 հազ. դրամի չափով խրախուսումներ հատկացնելու նպատակով: 

- Ծառայությունների և ապրանքների  ձեռք  բերում` 8744.8 հազ. դրամ (2016թ-ին` 4679.60 հազ. դրամ), այդ թվում.
<<Վարչական ծառայություններ>> 4231 հոդվածով նախատեսվում է 200.0 հազ. դրամ, որը ուղղվելու է բժշկական թափոնների վնասազերծման ծառայության ձեռքբերմանը (333.3 կգ` 1 կգ-ի միավոր արժեքը ինչպես 2016թ-ին այնպես էլ 2017 թ-ին` 600 դրամ): Նշված ծառայության ձեռքբերումը նախատեսվում է իրականացնել <<ԲԸԱՀ>> գնման ձևով՝ հիմք ընդունելով <<Գնումների մասին>> ՀՀ օրենքի 20-րդ հոդվածի 5-րդ մասի 6-րդ կետը՝ գնման գինը չի գերազանցում գնումների բազային միավորը:

Շենքերի և կառույցների ընթացիկ նորոգում և պահպանում՝ (4251 հոդված)`  5829.6 հազ. դրամ:  Նախատեսված է հիմնականում ԲՎ հոսպիտալի թերապևտիկ և վիրաբուժական բաժանմունքների երկու հիվանդասենյակների վերանորոգման աշխատանքների, ինչպես նաև ընթացիկ նորոգման համար շինարարական նյութերի ձեռք բերման նպատակով:

Մեքենաների և սարքավորումների ընթացիկ նորոգում և պահպանում (4252 հոդված)` 950,0 հազ. դրամ: Նախատեսվող գումարը ուղղվելու է 90-ական թվականերին ստացված բժշկական սարքավորումների ընթացիկ նորոգմանը, սպասարկմանը և    տեխնիկական զննմանը (ամսեկան 79,0 հազ. դրամ):  
Գրասենյակային նյութեր և հագուստ (4261 հոդված)՝ 119.0 հազ. դրամ, որը նախատեսվում է ուղղել 4 GB հիշողությմբ ֆլեշի,  քարտրիջների, գրասենյակային հաշվասարքի և այլ գրասենյակային ապրանքների ձեռքբերմանը:           
 
Առողջապահական և լաբորատոր նյութերի ձեռք բերում (4266 հոդված)` 1152.0 հազ. դրամ: Նախատեսվում է նպատակաուղղել թթվածնի և անեսթեզիայի միջոցների ձեռքբերմանը: 
   
Կենցաղային և հանրային սննդի նյութեր  (4267 հոդված)` 494.2.0 հազ. դրամ: Նախատեսվում է ձեռք բերել գնումների պլանում ներառված  հոսպիտալին անհրաժեշտ ամենատարբեր նյութեր` դռան և ջրի փականներ, աշխատանքային ձեռնոցներ, բահեր, փոցխեր, հեռախոսային մալուխներ և այլն:
         Այլ ծախսեր (4861հոդված)` 400.0 հազ. դրամ: Նախատեսվող գումարը ուղղվելու է  <<Մարդասիրական օգնության հանրապետական կենտրոն>> ՊՈԱԿ-ին՝ որպես ծառայությունների վճար: ՊՈԱԿ-ի կողմից Հոսպիտալը  պարբերաբար ստանում է մարդասիրական օգնության ճանապարհով ՀՀ առաքված  դեղորայքի և բժշկական նշանակության ապրանքների որոշ չափաքանակներ, որոնց բեռնափոխադրման, բեռնաթափման, տեսակավորման, գնահատման, բաց թողման և այլնի համար ՊՈԱԿ-ը իր կանոնադրության մեջ սահմանել է ծառայությունների վճար՝ անհատույց տրամադրվող ապրանքների արժեքի 3 %-ի  չափով:
Ոչ ֆինանսական ակտիվների գծով ծախսեր` 1284.0 հազ. դրամ (2016թ-ին` 2401.7 հազ. դրամ):
Վարչական սարքավորումներ (5122 հոդված)՝ 1284.0 հազ. դրամ: Նախատեսվող գումարից 500,0 հազ. դրամը ուղղվում է հոսպիտալի վիրաբուժական բաժանմունքի համար անհրաժեշտ սարքերի, սարքավորումների և կահույքի, 484,0 հազ. դրամը՝ գրասենյակային կահույքի, իսկ 300.0 հազ. դրամը՝ սառնարանի ձեռքբերմանը:
    ՀՀ ՈՍՏԻԿԱՆՈՒԹՅՈՒՆ
